
I1

COETUS STUDII
« DE SACRA HIERARCHIA »

Sessio XI1
(dd. 11-16 decembris 1972 habita)

Diebus 11-16 decembris 1972, in Aula huius Pontificiae Commissio-
nis Consultores convenerunt coetus studii « De Sacra Hierarchia », sub mo-
deramine Rev.mi Onclin, Secretarii adiuncti Commissionis. Conventibus
intererant Exc.mi sex et Rev.mi quattuor Consultores atque Rev.mus Her-
ranz, a studiis Commissionis, qui munere actuarii functus est. Aberant
Exc.mus unus, atque Rev.mi duo Consultores.

Rev.mus Secretarius Ad. omnibus salutem dicit, nomine etiam Em.mi
Cardinalis Praesidis Commissionis gratiasque refert ob eorum actuosam
cooperationem in laboribus. Dein incipit disceptatio de diversis quaestio-
nibus quae hac in Sessione pertractandae sunt.

[. RECOGNITIO SCHEMATIS DE SYNODO DIOECESANA

Hi canones iam apparati sunt in praecedenti Sessione; attamen quae-
dam proponuntur emendationes ad eosdem perficiendos.

Ad Can. 3 § 1: Rev.mus Secretarius Ad. suggerit ut ita compleatur tex-
tus: «Synodum dioecesanam convocat solus Episcopus dioecesanus, non
autem qui ad interim dioecesi praesunt, administrator apostolicus aut admini-
strator dioecesanus de quibus in Can. ... (de sede vacante) ».

Animadvertunt Exc.mi primus et secundus Consultores Administrato-
res apostolicos quandoque esse permanentes. Respondet Rev.mus Secreta-
rius Ad. hoc in casu ipsos posse Synodum dioecesanam convocare; hic vero
tantum agitur de his qui «ad interim» dioecesim regunt.

Ad Can. 4 § I: Proponit Exc.mus secundus Consultor ut nn. 5 et 6 po-
nantur ante n. 3, ratione personarum dignitatis. Aliis vero Consultoribus
magis placet ut textus maneat sicuti est, quia — uti animadvertit Rev.mus
tertius Consultor — sub respectu functionis maiore gaudent praesentia
membra Consilii presbyteralis, inter quae de cetero adnumerandi videntur
Rector seminarii dioecesani maioris atque Vicarii foranei.

Ad Can. 4 § 1, n. 8 Rev.mus quartus Consultor notat expressionem
«iure particulari determinatis» esse aequivocam, quia ipsa potest intellegi

ac si determinatio facienda sit in iure particulari Institutorum perfectionis.
Animadversio ceteris Consultoribus placet ideoque textus ita emendatur:
«Aliqui Moderatores Institutorum perfectionis, sive virorum sive mulie-
rum, quae in dioecesi domum habent, eligendi numero et modo « ab Epi-
scoporum Conferentia aut.ab Episcopo dioecesano determinatis ».

Ad Can. 8: Rev.mus tertius Consultor censet quamdam difficultatem
terminologicam adesse in verbis «voto tantummodo consultivo gau-
dentibus ». Synodus utique votum tantum consultivum habet, sed mem-
bra Synodi quae concurrunt ad hoc votum efformandum agere debent
per modum suffragii. Hoc est verum — respondet Rev.mus Secretarius
Ad. sed dici non potest membra Synodi votum deliberativum habere ad
votum consultivum efformandum: hoc esset nimis speciosum et norma
difficile intelligeretur. Accedit Rev.mus tertius Consultor et textus manet
uti est.

Ad Can. 9: Placet ut, claritatis causa, sequens fiat additio: «Quae modo
in Synodo dioecesana determinato promulgentur decreta... ».

Nulla alia proponitur animadversio, ideoque schema canonum «De
Synodo dioecesana » probatur uti prostat in Adnexo I huius Relationis con-
clusivae.

II. SCHEMA PROPONITUR CANONUM
« DE PATRIARCHIS, PRIMATIBUS ET METROPOLITIS »

Attentis his quae in praecedenti sessione a Consultoribus exposita sunt,
Rev.mus Secretarius Ad. adumbratum schema canonum apparavit. Ani-
madvertit Rev.mus de hac materia sicut de aliis, ex. gr. de Ecclesiis particu-
laribus aliisque circumscriptionibus ipsis iure aequiparatis, plura haberi in
CIC anni 1918, quae hodie vel non videntur necessaria vel magis praestat,
ratione principii subsidiarietatis, ut ad ius particulare remittantur. Canones
ergo qui proponuntur de Patriarchis, Primatibus et Metropolitis sunt se-
quentes:

Can. 1(CIC 271)

« Patriarchae et Primatis titulus, praeter pracrogativam honoris, nullam
in Ecclesia latina secumfert regiminis potestatem, nisi quaedam iure parti-
culari cum aliquo connexa sit».

Nulla fit animadversio. Ponitur tantum a Rev.mo tertio Consultore
quaestio de loco ubi hic ceterique canones huius schematis includendi

sunt. Proponente Rev.mo Secretario Ad. sequens ordo systematicus recipi-
tur:

— de Patriarchis, ubi De Episcopis in genere;
— de Primatibus, ubi De regionibus ecclesiasticis;

— de Metropolitis, ubi de provinciis ecclesiasticis.

Can. 2 (CIC 272)

« Provinciae ecclesiasticae praeest Metropolita, qui est archiepiscopus
dioecesis cui praeficitur; quod officium cum sede episcopali a Romano
Pontifice determinata aut saltem probata coniunctum est».

Difficultatem movet Rev.mus tertius Consultor quoad expressionem
«saltem probata», quae non videtur satis clara. Huic animadversioni et alii
Consultores accedunt. Quapropter Rev.mus Secretarius Ad. proponit ut ita
emendetur textus: «...cum sede episcopali, Romano Pontifice determinante
aut probante, coniunctum est».

Emendatio haec omnibus placet.

Can. 3 (CIC 274)

«§ 1. In dioecesibus suffraganeis Metropolitae compertit:

1° vigilare ut fides et disciplina ecclesiastica accurate serventur, et de
abusibus, si qui habeantur, Romanum Pontificem certiorem facere;

2° canonicam visitationem peragere, causa prius ab Apostolica Sede
probata, si eam Suffraganeus neglexerit;

3° eos qui ad normam iuris ad officia ecclesiastica praesentantur aut
eliguntur instituere, si Suffraganeus intra tempus iure statutum, iusto im-
pedimento non detentus, id facere omiserit;

4° deputare administratorem dioecesanum, ad normam can. 9 § 2

(de sede vacante; CIC 432, § 2);

5° appellationem recipere a sententiis definitivis aut interlocutoriis
definitivarum vim habentibus, prolatis in curiis suffraganeis, ad normam
can. 1594, § 1;

6° controversias de quibus in can. 1572, § 2, in prima istantia diri-
mere.

§ 2. Firmis praescriptis § 1, nulla in dioecesibus suffraganeis competit
Metropolitae potestas regiminis; potest vero in omnibus ecclesiis, etiam
exemptis, Episcopo dioecesano praemonito, si ecclesia sit cathedralis, sacras
exercere functiones, uti Episcopus in propria dioecesi».

§ 1, 1° omnibus placet uti est.

Ad § 1, 2° proponit Exc.mus secundus Consultor ut ita compleatur
textus: «canonicam visitationem peragere, sive per se sive per alium». Re-
spondent tamen Rev.mi Secretarius Ad. et tertius Consultor hoc non esse
necessarium, quia consequitur ex dictis in canonibus iam probatis de visi-
tatione.

Ad mentem Rev.mi quinti Consultoris melius esset, si statueretur visi-
tationem semper faciendam esse ab ipso Metropolita, ad vitandas possibiles
odiositates. Facta tamen suffragatione maiori parti Consultorum placet ut
textus maneat sicuti est.

Ad § 1, 3°: suggerit Rev.mus Secretarius Ad. et ab aliis recipitur, ut tex-
tus ita compleatur: «... instituere aut confirmare, si...».

Nulla alia animadversio fit, ideoque formula can. 3 probatur cum prae-
dicta emendatione.

Can. 4 (CIC 275)

«§ 1. Metropolita obligatione tenetur, intra tres menses a recepta con-
secratione episcopali, aut, si iam consecratus fuerit, a provisione canonica
in Consistorio, per se aut per procuratorem a Romano Pontifice petendi
pallium, quo quidem significatur provinciae cui praeest cum Ecclesia Ro-
mana, communio necnon potestas qua Metropolita in provincia iure in-
struitur ».

«§ 2. Ante pallii impositionem, excluso speciali indulto apostolico,
Metropolita illicite ponit actus tum potestatis regiminis metropolitanae
tum ordinis episcopalis in quibus, ad normam legum liturgicarum, usus
pallii requiritur ».

Ad § 1: animadvertit Rev.mus quartus Consultor provisionem canoni-
cam fieri posse etiam extra Consistorium, ergo expungenda videntur verba
«in Consistorio ». Proposito omnibus placet.

Parva dein discussio fit circa pallii significationem, intervenientibus
praesertim Rev.mo tertio Consultore (pro quo ex libris liturgicis pallium
primarie significat specialem communionem provinciae ecclesiasticae cum
Sancta Sede), atque Rev.mo quinto Consultore (pro quo ex rationibus hi-
storicis pallium primarie significat potestatem superiorem quam Metropo-
lita habet). In fine discussionis Rev.mus Secretarius Ad. proponit, et omni-
bus placet, ut textus ita emendetur: «...quo quidem significatur potestas
qua, in communione cum Ecclesia Romana, Metropolita in propria provincia
LUTE INSETULLUT».

Ad § 2: animadvertit Exc.mus secundus Consultor quod hodie non be-
ne intellegeretur quare potestas Metropolitae pendere debeat a possessione
pallii, quod est tantum obiectum vel instrumentum quoddam. Respondet
Rev.mus Secretarius Ad. impositionem pallii esse tantum condicionem ad
liceitatem actuum, non vero ad validitatem; praeterea — ait Rev.mus —
oportet ut serventur in vita iureque Ecclesiae — uti saepe immo frequentius
evenit in vita iureque societatis civilis — quaedam insignia vel signa, quae
quidem proprium sensum habent.

Quaerit denique Rev.mus tertius Consultor ut distinctio fiat inter:
a) functiones quae requirunt potestatem metropolitanam et 4) functiones
quae tantum requirunt potestatem episcopalem; primae licite peragi non
possunt ante pallii impositionem, secundae vero licite peragi possunt a
Metropolita in propria dioecesi, etiam ante pallii impositionem. Huic ani-
madversioni alii accedunt Consultores, quapropter Rev.mus Secretarius
Ad. hanc proponit emendationem ad tollendas difficultates:

«Ante pallii impositionem, excluso speciali indulto apostolico, Metro-
polita illicite ponit actus tum potestatis regiminis metropolitanae tum or-
dinis episcopalis, guos ut caput provinciae exercet» (cetera cadunt).

Facta suffragatione hic textus omnibus placet.

Can. 5 (CIC 277)

«Metropolita, ad normam legum liturgicarum, pallio uti potest intra
quamlibet ecclesiam, etiam exemptam, provinciae ecclesiasticae cui praeest,
minime vero extra eandem, ne accedente quidem loci Ordinarii assensu ».

Nulla fit animadversio ideoque textus probatur uti iacet.

Can. 6 (CIC 278)

«Metropolita, si pallium amittat aut ad aliam sedem metropolitanam
transferatur, novo indiget pallio».

Etiam hic canon probatur uti propositus est.

Ita expleta disceptatione de canonibus huius schematis (ex manet pro-
batum uti prostat in Adnexo II), Rev.mus Secretarius Ad. ex adstantibus
quaerit utrum approbent necne Relationem conclusivam praecedentis ses-
sionis studii. Nulla fit animadversio et Relatio suffragatione probatur.

I1I. SCHEMA PROPONITUR CANONUM
« DE SYNODO EPISCOPORUM »

Rev. mus Secretarius Ad. sequentes formulas canonum apparavit, at-
tentis his quae in praecedenti sessione a Consultoribus exposita et discussa
fuerunt.

Can. 1

«§ 1. Synodus Episcoporum, institutum quidem in Ecclesia centrale et
permanens, coetus est Episcoporum qui, ex diversis orbis regionibus selecti
et omnium Ecclesiarum particularium sollicitudinem gerentes, statutis
temporibus conveniunt ut, communi cum Romano Pontifice consilio ei-
demque adiutricem operam praestantes, incolumitati incrementoque fidei
provideant atque maioribus Ecclesiae universae necessitatibus prospiciant.

§ 2. Synodus Episcoporum id praecipue intendit ut proprior quidem
notitia circa quaestiones diversarum Ecclesiarum vitam internam actio-
nemque in mundo spectantes habeatur, ut, earundem diversitate conditio-
num attenta, concors omnium quoad essentialia doctrinae capita sententia
obtineatur, utque per arctiorem inter Romanum Pontificem et Episcopos,
immo et Episcoporum inter se, coniunctionem adiutricemque operam,
universae Ecclesiae bono aptius consulatur ».

Quaerit Rev.mus quintus Consultor ut in § 1 dicatur scopum Synodi
Episcoporum esse quoque vitam christianam promovere atque disciplinam
ecclesiasticam tueri. Huic animadversioni accedunt Rev.mus sextus et alii
Consultores; proponente Exc.mo septimo Consultore sequens probatur
formula: «incolumitati incrementoque fidei ac morum provideant, disci-
plinae ecclesiasticae servandae et firmandae prospiciant... ».

Parva dein fit discussio utrum servandum sit necne verbum « provi-
deant» (§ 1, lin. 6), quod intelligi forsan potest aequivoco modo. Animad-
vertit tamen Rev.mus sextus Consultor Synodum Episcoporum per consi-
lia providere, ideoque verbum «provideant» servari potest si iam in hoc
can. 1 haec functio consultiva clariore modo innuatur.

His dictis accedunt Rev.mi tertius et quintus Consultores, qui simul
notant functiones Synodi Episcoporum per multa verba enuntiari sive in
§ 2 can. 1 sive in can. 5 schematis. Quapropter forsan oporteret ut § 1
can. 1 compleatur atque deleatur § 2, dum can. 5 fieri potest can. 2. Pro-
posito omnibus placet.

Ad § 1: animadvertit Exc.mus secundus Consultor deleri posse verba
«in Ecclesia», quae non videntur necessaria, dum Rev. mus tertius Consul-






